
Shqipëria dhe Bashkimi Europian
zhvilluan në datat 23 dhe 24 tetor 2024
në Bruksel takimin e 15-të të
Nënkomitetit “Për Tregtinë, Industrinë,
Doganat dhe Tatimet”. Përfaqësues nga
Komisioni Europian diskutuan zhvillimet
më të fundit në këto fusha me
autoritetet përkatëse shqiptare. Takimi
u bashkëkryesua për BE-në nga z.
Andrew Williams, Sekretar i Përhershëm
për Nënkomitetin në DG NEAR të
Komisionit Europian, ndërsa për
Shqipërinë nga z. Genti Gazheli, Drejtor i
Përgjithshëm i Doganave Shqiptare.

ZHVILLOHET NË BRUKSEL TAKIMI I 15-të I
NËNKOMITETIT PËR TREGTINË, INDUSTRINË,
DOGANAT DHE TATIMET

Gjatë këtij takimi dyditor, Drejtori i
Përgjithshëm i Doganave, z. Genti Gazheli, u
shpreh se Shqipëria ka një kuadër ligjor në
shkallë tejet të lartë të përputhur me
legjislacionin europian dhe mbetet thellësisht
e angazhuar për përafrimin e plotë me “Acquis
Communitaire” në fushën e doganave.
Përfaqësuesit e Komisionit Europian vlerësuan
pozitivisht progresin veçanërisht të
Administratës Doganore Shqiptare sa i përket
nivelit të përgatitjes ligjore, institucionale e
administrative dhe planet e Shqipërisë për t’u
bashkuar me Konventën e Përbashkët të
Tranzitit.

Ekspertët e DG Taxud, z. Antonio
Blanco dhe z. Karel de Greve,
përgëzuan gjithashtu progresin që
Dogana Shqiptare ka bërë në
fushën e Operatorëve Ekonomikë
të Autorizuar, duke rritur numrin
në 16 AEO dhe theksuan se së
shpejti do të ketë një shkëmbim
reciprok nëpërmjet marrëveshjeve
të reciprocitetit me vendet e
CEFTA-s, pasi Shqipëria ka kaluar
tashmë etapat e validimit dhe ka
marrë një opinion pozitiv në këtë
fushë.

Drejtoria e Përgjithshme e
Doganave së bashku me Dhomën
e Tregtisë dhe Industrisë Tiranë,
organizuan Forumin Dogana -
Biznes me fokus lehtësimin e
procedurave doganore dhe
informatizimin e mëtejshëm të
shërbimeve doganore.

Gjatë fjalës së mbajtur në këtë takim me
bizneset e kryeqytetit, Drejtori i Përgjithshëm i
Doganave, Genti Gazheli, deklaroi se nga 1
Janari i vitit të ardhshëm do të hyjnë në fuqi
rregullat e rishikuara të origjinës që do të
lehtësojnë tregtinë nëpërmjet certifikatës
elektronike të origjinës, duke ulur ndjeshëm
kohën, por dhe kostot për bizneset.

TIRANË, ZHVILLOHET FORUMI MES DOGANAVE DHE BIZNESIT

FORUMI BIZNES-DOGANA VIJON NË SHKODËR

Forumi Biznes-Dogana vijoi në Shkodër, ku së
bashku me bizneset që operojnë në këtë qytet u
diskutua mbi lehtësimin e mëtejshëm të
procedurave dhe vijimin e informatizimit të
shërbimeve doganore. Takimi u vlerësua si mjaft i
frytshëm teksa u evidentua se marrëdhëniet mes
biznesit dhe doganave janë sot mjaft të mira.

Drejtori i Përgjithshëm i Doganave Genti Gazheli tha se ka ndryshuar tërësisht qasja
ndaj biznesit, ndërsa misioni kryesor i Doganave është të sigurojë procedura
doganore transparente në funksion të realizimit të të ardhurave për buxhetin e
shtetit. Zhvillimi sistemeve teknologjike është një proces i vazhdueshëm drejt
përmirësimit, deklaroi më tej drejtori i Përgjithshëm i Doganave.

Bizneset nga ana e tyre vlerësuan përmirësimin e procedurave doganore dhe
shtimin e aplikacioneve të reja që iu mundësojnë akses në kohë reale duke parë në
mënyrë transparente çdo fazë të miratimit të aplikimeve, lehtësimeve,
përjashtimeve nga taksat etj.

DOGANA DIGJITALE

Drejtoria e Përgjithshme e
Doganave i është bashkuar
nismës së Qeverisë për të
digjitalizuar shërbimet për
qytetarët dhe bizneset,
nëpërmjet platformës E-
Albania.

Digjitalizimi i sistemit
doganor ka bërë që të
krijohen lehtësi për
biznesin, shkurtim të
kohës proceduriale, rritje e
transparencës dhe ulje e
nivelit të korrupsionit.

Vetëm gjatë muajit Tetor
2024 nga Administrata
Doganore Shqiptare janë
miratuar 556 shërbime
online.

“ADRIACUSTOMS”, VIJON NË DURRËS PROJEKTI I ADMINISTRATAVE DOGANORE TË
VENDEVE QË LAGEN NGA DETI ADRIATIK

Drejtues dhe ekspertë të doganave italiane,
sllovene, kroate dhe malazeze u mblodhën në
Durrës në kuadër të Projektit Adriacustoms, që
synon bashkëpunimin mes administratave
doganore të vendeve që lagen nga deti Adriatik.

Drejtori i Përgjithshëm i Doganave, Genti Gazheli, gjatë fjalës së mbajtur në takimin
e zhvilluar në Portin e Durrësit u shpreh se shkëmbimi i eksperiencave më të mira
mes administratave doganore janë çelësi për suksesin e përbashkët në luftën
kundër kontrabandës, mallrave të falsifikuara dhe trafiqeve të paligjshme.

Ai vlerësoi veçanërisht bashkëpunimin me Administratën e Doganave dhe
Monopoleve në Itali dhe Guardia di Finanza me të cilat Dogana Shqiptare ka
nënshkruar këtë vit një marrëveshje trilaterale.

DREJTORIA E PËRGJITHSHME E DOGANAVE

dogana.shqiptare Dogana Shqiptare

dogana.gov.al

Kryetari i Dhomës së Tregtisë dhe Industrisë Tiranë, Nikolin Jaka,
deklaroi ndër të tjera se, marrëdhëniet e Administratës Doganore
me biznesin aktualisht janë mjaft pozitive.
Forumi Biznes-Dogana u vlerësua si një mundësi e mirë për të
diskutuar mbi përmirësimin e mëtejshëm të klimës së biznesit
dhe raportet me shërbimet doganore drejt standarteve të BE-së.
Nga ana e bizneseve u vlerësua pozitivisht digjitalizimi i
mëtejshëm i procedurave doganore dhe lehtësimi i eksporteve
drejt tregjeve rajonale dhe atyre të BE-së.

Projekti Adriacustoms, i financuar dhe mbështetur nga OLAF dhe Agjencia Italiane e
Doganave dhe Monopoleve, përfshin shkëmbim eksperiencash mes administratave
doganore në Portin e Durrësit në Shqipëri, Portin e Barit, Ankonës dhe Triestes në
Itali dhe Portin e Bar në Mal të Zi.

VIJON BASHKËPUNIMI MES DOGANAVE SHQIPTARE, ITALIANE DHE GUARDIA DI FINANCA

Vazhdon me sukses bashkëpunimi doganor mes
Shqipërisë dhe Italisë, i nisur pas Memorandumit të
Bashkëpunimit ndërmjet Agjencisë së Doganave dhe
Monopoleve, Guardia di Finanza dhe Administratës
Doganore Shqiptare nënshkruar më 4 Prill 2024 në
Tiranë.

Në kuadër të këtij bashkëpunimi, një delegacion shqiptar i Drejtorisë së Përgjithshme të Doganave
zhvilloi një vizitë studimore në portin e Gioia Tauro në Itali. Përfaqësuesit e Administratës Doganore
Shqiptare janë mirëpritur nga zyrtarë dhe ekspertë të Agjencisë së Doganave dhe Monopoleve italiane,
si dhe përfaqësues të Guardia di Financas.

Vizita studimore u fokusua në paraqitjen e funksionimit dhe organizimit të Portit të Gioia Tauro,
inspektime fizike në terren për mallrat që tranzitohen në porte të ndryshme, si dhe në njohjen me
kuadrin ligjor dhe procedurat për të luftuar trafikun e paligjshëm dhe narkotikët.

PËRMBYLLET ME SUKSES MISIONI I RADHËS I PROGRAMIT TË BASHKËPUNIMIT MES ADM-së,
GUARDIA DI FINANZA-s DHE DOGANËS SHQIPTARE

U përmbyll me sukses misioni i radhës i programit të aktiviteteve
të bashkëpunimit ndërmjet Agjencisë së Doganave dhe
Monopoleve të Italisë, Guardia di Finanza-s dhe Administratës
Doganore të Shqipërisë, në vijim të Memorandumit të
Bashkëpunimit mes dy vendeve nënshkruar në Tiranë.

Ekspertë nga ADM dhe nga Guardia di Finanza që operojnë në strukturat doganore të porteve të
Barit e Brindizit për 5 ditë me radhë panë nga afër operacione specifike të menaxhimit të riskut, të
përqendruara në luftën kundër trafikut të paligjshëm në lidhje me valutën dhe pasagjerët në Portin
e Vlorës dhe të Durrësit.

Shqipëria dhe Italia firmosën në Prill të këtij viti një Memorandum që parashikon intensifikimin e
bashkëpunimit mes Doganave Shqiptare, Doganave Italiane dhe Guardia di Finanza dhe
ndërmarrjen e nismave të përbashkëta në kuadër të përafrimit të procedurave dhe legjislacionit
me standardet dhe kuadrin ligjor të Bashkimit Europian.

Në takim u vlerësua gjithashtu fakti
se, gjatë këtij viti, që përkon me
çeljen e negociatave për grupkapitujt
themelorë të integrimit të Shqipërisë
në BE, Doganat kanë përparuar në
lehtësimin e tregtisë, implementimin
e Strategjisë së Biznesit të
Administratës Doganore Shqiptare
(2023- 2027), si dhe dispozita të tjera
të tilla, si ato për kontrollin doganor
të mallrave të falsifikuara, apo
ndihmën e ndërsjellë administrative
në çështjet doganore.

DOGANA SHQIPTARE NË KONFERENCËN “ALEANCA E GRAVE  NË
UNIFORMË 2024”
Dogana Shqiptare ishte pjesë e Konferencës “Aleanca e Grave në
Uniformë 2024”, nismë e Ambasadës së Britanisë së Madhe në
Shqipëri që u zhvillua për të dytin vit radhazi në Tiranë.
Konferenca këtë vit trajtoi tema që lidhen me barazinë gjinore në
strukturat e zbatimit të ligjit dhe mbështetjen e kësaj çështjeje në
vendet e Ballkanit Perëndimor.

Znj. Aida Dizdari, kryetare e Degës Doganore Shkodër, e cila
mbajti një fjalim në këtë event, theksoi se, fuqizimi i grave dhe
përfshirja e tyre në vendimmarrje janë hapa të domosdoshëm
për ndërtimin e një shoqërie më të drejtë dhe
gjithëpërfshirëse.
Sëbashku do të vazhdojmë të punojmë për një të ardhme më
të barabartë për gratë në administratë dhe në çdo fushë tjetër
të jetës.


